
BANKU MANDIRI HALAOSOSIALIZASAUN KREDITU
Kinta-Feira,  Loron 21 Fulan Fevereiru tinan 2019,
Ekipa Marketing hosi Banku Mandiri, Aires Ronald
de Jesus Kawegian akompaña hosi Delfina Maria da
Costa e Silva hala’o sosializasaun konaba Kreditu la
hó garantia ba funsionarius Ministeriu Interior, iha
salaun  enkontru  Vila-Verde,  Dili.  Iha  Abertura,
reprezentante  Diretor  Jeral  Servisus  Korporativus,
Sr. Grinaldo Freitas, hato’o agradesimentu ba ekipa
banku Mandiri ne’ebe mai fahe informasaun konaba
produtu  sira  ne’ebe  mak  banku  ne’e  fornese  ba
konsumidores sira. Iha fatin hanesan, Aires Ronald de Jesus Kawegian, hateten katak Banku Mandiri
fasilita kliente sira ne’ebe maka hakarak halo kreditu iha Banku mandiri tuir Termus no kondisaun
ne’ebe banku prepara no nesesita. Banku Mandiri fó kreditu ba Funsionarius Públikus ho idade
minímu 21 até 55 ho salariu minímu USD 230.00 ba leten la ho garantia. # Media-MI#.
Tuir Delfina Maria da Costa e Silva informa, Banko Mandiri ho Banku seluk iha Timor-Leste adere an
ba Rede Pagamentu Nasional ho Naran “P24” lansa hosi Banco Central de Timor-Leste. Iha primeiru
etapa P24 sei akumula sistema ATM Timor-Leste nune’e kliente sira bele hala’o tranzasaun iha ATM
hotu ne’ebe existe. Hahú hosi fulan Dezembru 2018 to’o Fevereiru 2019 Banku Mandiri sei troka
ATM ho sistema P24 sei la simu kartaun ATM tuan. Kliente Banku Mandiri ne’ebe maka troka ona
kartaun ATM tuan ho kartaun ATM P24 bele halo tranzasaun iha ATM ne’ebe maka ho simbolu P24
iha ATM BNU.

